Fazileta Hafizovic
Orijentalni institut u Sarajevu

TRIPLEX CONFINIUM - OSMANSKA STRANA U
PRVIM GODINAMA NAKON RAZGRANICENJA
1700. GODINE: MUHIMME DEFTERLERI

Ovim se radom Zeli ukazati na vaznost jednog izvora za povijest krajeva u sastavu Osmanskog Carstva, u
ovom slucaju sandzaka Krka i dijelom sandzaka Klis, nakon potpisivanja Karlovackog mira 1699. godine. Rije¢
je o Mubimme Defterima, u kojima ce se naci relativno najvise podataka o ovim krajevima, odnosu podrucjn
Trogranicja — Triplex Confinium, s obzirom na nedostatak bilo kakvih drugib izvora.

Kljucne rijeci: Osmansko Carstvo, Triplex Confinium, Morejski rat, Mubhimme Defterleri

Dogadanja na prostoru Triplex Confiniuma nakon potpisivanja Karlovackog mira i nakon
zvanicnog razgranicenja, odnosno uspostave prve medunarodno priznate granice u
modernom smislu rijeci, tesko je pratiti na osnovu osmanskih izvora.To je stoga Sto tih
izvora ima vrlo malo, kako zbog toga $to ni sama osmanska administracija nije vise vrsila
popise na isti nacin kao u prethodnim stoljec¢ima, tako i zbog toga sto ni dokumenti koji
su radeni u najve¢em broju slucajeva nisu sacuvani.

Ono na osnovu Cega ipak mozemo vjerodostojno rekonstruirati proslo vrijeme XVIII i
kasnijih stoljeca, na svim prostorima Osmanskog Carstva, pa i na spomenutome prostoru,
jesu Muhimme Defterleri, Knjige vaznih /poslova/. To je jedna vrsta zapisnika sa sjednica
Sultanskog vije¢a/Divan-i Humayun, danasnjeg Vije¢a ministara, kojima je do vladavine
sultana Mehmeda Il Fatiha (1451. — 1481.) predsjedavao sami sultan, a nakon Fatihovog
vremena sjednice je vodio veliki vezir/premijer vlade, uz skriveno prisustvo sultana. Serija
ovih deftera traje u relativnom kontinuitetu od 1554. do 1904. godine.’

Ovi su defteri koristeni od strane istrazivaca uglavnom parcijalno, prema potrebama
samog istrazivaca, ali su objavljeni i u nekoliko posebnih knjiga.? U Orijentalnom institutu
objavljeno je jedno izdanje, izbor iz prvih Sest knjiga ovog fonda iz perioda 1554. — 1566.°
Osim toga, u spomenutom Institutu postoji i vise neobjavljenih knjiga regesta ovoga fonda
iz razlicitih perioda osmanske vlasti.*

' Sve odluke i naredbe su pisane u ove deftere do sredine XVII stoljeca (1649.), a nakon toga su u njih
unosene odluke koje se odnose striktno na drzavne poslove, dok su zalbe i slicni problem unoseni u
Sikajet deftere — Knjige Zalbi.

Jos ranije objavio je, kako ga je nazvala beogradska osmanistica Dusanka Bojani¢, ,agilni, ali nedovoljno

akribicni” Clisa Elezovi¢ izbor iz ovog korpusa: Iz carigradskih turskih arhiva: Muhimme defteri. Zbornik

za istocnjacku istorijsku i knjizevnu gradu, Beograd 1951.

* U Orijentalnom institutu u Sarajevu (dalje: OIS) prevedena je i objavljena prva knjiga iz ove serije pod
naslovom Muhimme defter. Dokumenti o nasim krajevima, Sarajevo 1985, od strane izvrsnog poznavaoca
osmanskih dokumenata mr. ESrefa Kovacevic¢a (1924. — 1996.). Termin ,nasi krajevi“ u naslovu pokriva
siroko podrucje skoro cijelog Rumelijskog ejaleta, s tezistem na krajeve bivse Jugoslavije.

* Ove regeste iz fonda Muhimme defterleri preveo je za potrebe Komisije za izradu historije Bosne i
Hercegovine Akademije nauka i umjetnosti Bosne i Hercegovine, kao i za potrebe Gazi Husrev-begove

U te su zapishike unoSene sve odluke donosene od strane centralne vlasti i upucene ka
provincijskim administrativnim centrima, kao i sve odluke donesene na upite provincijskih
organa vlasti, koji su se obracali centru za sve probleme koje nisu mogli sami rijesiti na
zadovoljavajuéi nacin ili za one koji su i spadali u domen centralne vlasti.

Kada je nakon jednog dugog i teskog rata uspostavljeno primirje, osmanska admini-
stracija je veoma brzo reagovala i organizovala je administrativnu mrezu iznenadujuce
dobro za jedan takav period i perifernu oblast drzave. Drzeci Ugovor o miru pred so-
bom, sluzbenici su izvrsili prvi popis preostalih oblasti sandzaka Krka i Klis, onako kako je
Ugovorom bilo predvideno: postovan je princip prave linije od jedne do druge granicne
oznake, sa izuzetkom polukruzno izdvojenih oblasti oko tvrdava.® Taj princip je doveo do
toga da su sela bila neprirodno podijeljena: na osmanskoj strani ostalo je pola sela, petina
sela, dvije njive odredenog sela i tome slicno. Najvise je takvih sela bilo u ostatku — be-
kijja® — Kliskog sandzaka, jer se njegova zapadna granica, kao i teritorij uopce, protezala u
smjeru sjeverozapad — jugoistok i bila prili¢no dugacka. Sto se tie nekadasnjeg sandzaka
Krka, on je izgubio puno vise teritorija nego sandzak Klis, te je upisan kao Ostatak live
Krka, nasuprot trima granicama /hudud-i selase — Triplex Confinium/, sa ostacima svega tri
nahije: Plavna, Knin i Strmica. Najvaznija tacka nahije Plavna bila je istoimena tvrdava,
koja je tada imala posadu, jer je razvojem dogadaja ponovo dobila na znacaju, kojega je
u prethodna dva stoljeca bila izgubila. U nahiji su bila upisana svega 4 preostala sela, koja
se danas nisu mogla identificirati, jer su vjerovatno promijenila nazive. Sva Cetiri sela ostala
su Citava u okviru Osmanskog Carstva, jer su se nalazila isto¢no od linije razgranicenja i
nisu ni bila na njenom putu.”

U ostatku nahije Tvrdave Knin, odnosno Knin i Strmica, upisano je devet sela, od kojih
su neka ostala citava u Osmanskom Carstvu, dok ih je nekoliko razdijeljeno. Tako je npr.
od sela Oton ostalo samo dvije njive i nesto teritorija sela ispod brda, a ostalo je pripalo
cesarskoj strani; od sela Zagrovi¢ u ovoj nahiji ostala je jedna trecina.?

Nahija Strmica upisana je sa teritorijem koji je spadao u carski has i ocito bez ijednog
sela. Preostalo stanovnistvo je upisano na tome hasu, nakon upisa tvrdave Strmica, koja je
takode u ovim novim uvjetima dobila na znacaju, $to se navodi i u samom popisu: Tvrdava
Strmica, spomenuta tvrdava nalazi se nasuprot tvrdave Knin, a susjedna je nahijama Unac i
Grahovo. Nalazi se na sredini nahija, na mjestu gdje je jako potrebna.® Nahija, kao i tvrdava,
upisane su u svim popisima iz XVI, kao i pocetka XVII stoljeca, znaci 1528., 1550., 1574,
1585. i 1604. godine. U neobjavljenom popisu iz 1585. godine u nahiji se sama tvrdava
ne spominje izricito, ali se spominju posjedi posadnika i dizdara/zapovjednika tvrdavske

biblioteke u Sarajevu, umirovljeni kadija/sudac Abdulah Polimac (1912. — 1984.) sedamdesetih godina
proteklog stoljeca. Tu se radi o hiljadama stranica dokumenata prevedenih u vidu regesta. Taj materijal
nije objavljen, ali se vrlo mnogo koristi, s tim sto mnogi istrazivaci ,zaborave” da navedu ime prevodioca
dokumenta kojeg koriste.

5 Taj je osmanski popis objavljen pod nazivom: Popis sela i zemlje sandZaka Krka, Klis i Hercegovina,
oslobodenih od Mletacke Republike 1701. godine, Zagreb — Sarajevo 2016.

©  Bekijja je termin koji oznacava preostali dio necega, ostatak, u ovom slucaju teritorij koji je od nekadasnjeg
ukupnog opsega sada preostao u Osmanskom Carstvu. Tako imamo nazive /Pre/Ostatak live, ostatak
nahije, ostatak sela, i sl.

7 Popis sela i zemlje, 16-21.

8 lsto, 23.

9 lIsto, 31.



Fazileta Hafizovic¢: Triplex Confinium — Osmanska strana ... 91

posade.' Sama nahija Strmica imala je upisano zemljoradnicko stanovnistvo u dva sela i vise
mezri, dok je posebno popisano vise sela sa vlaskim stanovnistvom, koje je placalo filuriju."
Nije bilo nijednog naselja gradskog tipa, pa cak ni tvrdava izgleda nije imala podgrade, gdje
bi se eventualno moglo trgovati. Razlog tome je vjerovatno blizina Knina, daleko razvijenijeg
naselja, gdje su se sve potrebe stanovnistva za trgovinom mogle realizirati.

Cak i pred sami pocetak Kandijskog rata Strmica nije posebno utvrdena, niti je dobila
vedi broja posade. Godine 1643. u Strmici je registrovano samo 10 mustahfiza, stalnih
¢lanova tvrdavske posade, zajedno sa dizdarom.™ Skoro su sve druge utvrde u Kr¢kom
sandzaku imale vedi broj posade, raznovrsnije rodove vojske i sigurno su bile i bogatije
opremljene. To je jasan znak da Osmanlije nisu smatrale ovo podrucje posebno ugrozenim.

Ono sto takode privlaci paznju jeste Cinjenica da u ranije provedenim popisima u
ovoj nahiji nije bio upisan niti jedan vjerski objekat, dok 1701. godine ovdje nailazimo
na dzamiju i na crkvu. Sto se tice dZamije, ona je vjerovatno bila tvrdavska dzamija, za
potrebe posade, podignuta drzavnim sredstvima. | u popisu se ¢ak naglasava da nije imala
vakuf, niti ga sada ima." Sto se crkve tice, vjerovatno je podignuta krajem XVI ili pocetkom
XVl stoljeca, jer je u prethodnim popisima nema. Istina, crkve ni inace nisu bile upisivane,
ako nisu bile poreski obveznici, odnosno ako nisu imale posjede, sa kojih su ostvarivale
prihode, koji su oporezovani.™ Za postojanje najveceg broja crkava u Kliskom i Kr¢kom
sandzaku mi saznajemo preko biljezaka u vezi sa odrzavanjem sajmova/vasara, sa kojih
se ostvarivao porez za odredene ciljeve ili licnosti."

lako je, dakle, tvrdava Strmica nakon razgranicenja zadobila znacaj kojega prije nije
nikad imala, njeni su posadnici zapadali u teskoce zbog toga Sto je zaduzeno stanovnistvo
odbijalo da plati svoje obaveze. Godine 1705. posadnici se obracaju bosanskom valiji
i kadiji Jezera sa zalbom na stanovnike sela sandzaka Klis, koji pripadaju mukati hass-i
humajuna, dakle carskoj mukati, a iji su prihodi bili odredeni kao odzakluk, znaci stalni
izvor prihoda za posadnike Strmice. Medutim, kako oni navode, tamosnji neki zemljorad-
nici nece da placaju ono sto su defterom zaduzeni, tako da su posadnici bili prisiljeni da
se obrate visim instancama."®

' To su 2 mlina ciji prihodi pripadaju dvojici posadnika tvrdave, jedan mlin u posjedu jednog od nizih
zapovjednika, dio parcele u selu Ograde pripadao je dizdaru tvrdave, te jos jedan cijeli Cifluk na mezri
Mracaj, ¢iji su prihodi pripadali svim posadnicima tvrdave. BOA TTD, 622/381.

" BOA TTD, 622/389. To su bila sela Malo Zaricje, Veliko Zari¢je, Ograde, Benkovac sa mezrom Vagan,
Ljubina poljana, Kumaric.

2 Kornelija Jurin-Starcevi¢, Vojne snage Kliskog i Krcko-lickog sandzaka pred Kandijski rat — osmanska
vojska placenika”, u: Zbornik Mire Kolar-Dimitrijevi¢, ur. Damir Agici¢, Zagreb 2003, 89.

3 Popis sela i zemlje, 31. To upucuje na cinjenicu da je dzamija podignuta istovremeno kad je u tvrdavu
postavljena posada, sigurno u vrijeme zauzeca Knina, 1522. godine. Po tome se ona sigurno nazivala
dzamijom sultana Sulejmana | (1520. - 1566.), jer su dzamije podignute drzavnim novcem po obicaju
nazivane imenom trenutno vladajuceg sultana.

™ Npr. BOA TTD, 622/274: Crkva u nahiji Skradin: Mezra crkve Sveti Mihovil i pola sela Perine? na rijeci
Krki u posjedu Nikodija? kaludera i ostalih monaha /ruhbanan/ spomenute crkve, sa ribnjakom u blizini
spomenute crkve na rijeci Krki, pripada spom. Filurija godisnje ............ 200.

5 Ti su sajmovi odrzavani pored crkava, kao mjesta sastajalista stanovnika, bili oni redovni posjetioci crkve
ili ne, jednom, dvaput ili vide puta godisnje. U sandzaku Krka bilo je vrlo malo takvih mjesta, recimo u
nahiji Gradcac: Crkva Isveti Petre u blizini sela Smilnica?, u posjedu Damijana iz spom. nahije. Dva puta
godisnje se odrZava vasar. Od onih koji dodu uzima se taksa /bac/. Godisnje ..... 20. BOA TTD, 622/375.

16 Sikajet defter (1702 — 1725), OIS ANUBiH 86/111 1, 6 (signature u Orijentalnom institutu).

Uprkos postojanju tih sigurnosnih punktova, zivot na tom podrucju bio je krajnje
nesiguran. Vrlo je ilustrativan primjer pisma kojega je bosanski pasa Sejfullah napisao
mletackom providuru M. Zaneu u martu 1703. godine. Sadrzaj pisma glasi:

lako je sadrzaj ugovora o miru poznat, na granici se mnoze odmetnici, koji napa-
daju putnike i trgovce, ubijaju ih i pljackaju. Zato je odreden sadasnji kliski sandzakbeg
Mustafa-beg da uzme iz livanjske tvrdave sto nefera i ocisti planinsko podrucje Livna,
Glamoca, Plavna, Strmice i obalu rijeke Cetine do Trilja, i da mu podanici jedni za dru-
ge poloze garancije (¢efilema)'”. Providur treba da dode u Split, a ako licno ne moze,
onda punovazni njegov zastupnik, pa da li¢no pretrese teren blizu granice, ocisti ga od
odmetnika i primi garantije stanovnistva.

Takoder neka se stane na kraj onima sto bez odobrenja prelaze na osmanske pasnjake
sa stokom. Ubuduce e se ... blago ovakvih izgrednika zaplijeniti za carsku blagajnu.'

Broj incidenata je bio izrazito veliki, $to se vidi i iz pisma bosanskog defterdara
Mehmeda generalnom providuru u januaru 1703. godine. Defterdar navodi da su za ovo
tri-Cetiri godine, otkako je uspostavljen mir, hajduci od Tromede do Herceg Novog pocinili
Sesto-sedamsto ubistava, a pljacka je neprocjenjiva. Naravno, on ne propusta priliku da za
to stanje optuzi iskljucivo drugu stranu: ...otkako je sklopljen mir, na turskom ili mletackom
teritoriju, nikome, ni trgovcu, ni podaniku, nije potekla ni krv iz nosa od strane osmanskih
vlasti i podanika."

Stav osmanskih vlasti bio je izrazen i u brojnim biljeskama, koje susre¢emo u Muhimme
defterima. Vlast je nastojala da obezbijedi sigurno okruzenje za svoje podanike i da na svaki
nacin zadrzi preostalo, a eventualno vrati i pobjeglo stanovnistvo. U spomenutom popisu
iz 1701. godine naveden je veliki broj slucajeva povratnika, posebno nemuslimana, koji
su bili pobjegli iz svojih domova, ali se sada, kad su se uvjerili kakva je situacija, vracaju
tamo, i nastavljaju sa normalnim zivotom. U jednom, pak, dokumentu iz zadarskog arhiva
zabiljezen je dolazak 8 kuca nemuslimana sa mletacke teritorije, iz okolice Knina, koji su
od osmanskih vlasti zatrazili odobrenje da se nasele na podrucju Livna i Grahova.?® To im
je iodobreno, uz opomenu da im niko ne smije praviti smetnje dok god su lojalni vlastima.
S obzirom na izbor novog boravista, planinskog podrucja sa Sumama i pasnjacima, ovdje
se vjerovatno radi o vlasima stocarima, koji sigurno nisu vise imali mogu¢nost da svoja
stada napasaju bez problema s obje strane granice. Vjerovatno je bilo tesko napustati
stare navike i relacije, $to je znalo izazvati brojne probleme. Povlacenjem granice veliki
broj stanovnika ostao je bez obradive zemlje, koje je u tim krajevima i onako bilo malo,
a posebno su ostali bez ispasista.?’ To je bio poseban problem, jer se zbog svoje prirode

7 Cefilema je davanje medusobne garancije stanovnika odredenog podrudja jednih za druge, pri cemu je
svaki stanovnik obavezan da vodi racuna o onome za koga je poloZio garanciju, te naravno odgovara
za njegova pocinjena djela u slucaju bijega sa tog podrucja. Proces Cefileme pokretala je upravna vlast,
najcesce u podrucjima u kojima je dolazilo do masovnijih nereda.

'8 Turski dokumenti iz Historijskog arhiva u Zadru, regesta i prijevod E. Kovacevi¢, signatura u Orijentalnom
institutu: OIS ANUBiH 94.

9 Isto.

20 Turski dokumenti iz Historijskog arhiva u Zadru, OIS ANUBIH 94.

21 Selo Ostatak Otisica. ...Prema odredbi linije razgrani¢enja, njegove su kuce ostale Veneciji, a svi ostali
njegovi pasnjaci i zemljiste ostali su u Osmanskom Carstvu.” Popis sela i zemlje, 58.



Fazileta Hafizovic¢: Triplex Confinium — Osmanska strana ... 93

morao rjesavati hitno. Mnogi stocari su ga rjesavali tako sto su se kretali bez dozvola,
koje nije bilo tesko dobiti, ali je posjedovanje dozvole znacilo i obavezu placanja takse.
Uostalom, koristenje ispasista jednoga sela od strane stocara, koji dolaze izvana, bilo je
oporezovano i u osmanskom sistemu i bilo je strogo nadgledano. Cesti su bili i sporovi i
zalbe u vezi sa neovlastenim napasanjem stoke na tudem ispasistu, tako da se i u popise
unosila i ponavljala stavka o granicama odredenog ispasista, kao i njegovi zakoniti korisnici.

U istom izvoru bosanski defterdar Mehmed-pasa Zali se generalnom providuru da
mletacki podanici obraduju sultanske hassa-zemlje blizini Sinja*?, te da je to suprotno slovu
zakljucenog mirovnog sporazuma.* Defterdar se pita da li to seljaci rade samovoljno, ili
iza toga stoji odobrenje mletackih vlasti. Kako god je to bilo, seljaci su sigurno bili ostali
bez zemlje ili dijela zemlje u ovom predjelu, gdje su sela presijecana granicnom linijom.
To prelazenje granice preraslo je u slucaj, Cije su rjeSavanje od Porte zatrazili kadija i ka-
petan Livna. Venedicka raja je ovaj put presla Cetinu i sa stokom dosla duboko u osmanski
teritorij, pa cak i do Strmice, napasajuci stoku. Neki su ¢ak kriSom nocu stoku dovodili i
u Livanjsko polje, nanoseci stetu lokalnom stanovnistvu. Osim toga, mnogi od ovih su,
i pored zabrane i odredbi mirovnog ugovora, prelazili na islamsku stranu (dar’ul-islam),
sijali, ubirali plodove i odnijeli sve za sebe, dajuci dio mletackoj drzavi.** Zbog tih ucestalih
slucajeva formirana je komisija, sastavljena od osmanskih i mletackih predstavnika, koja
je donijela odluku da se ta praksa moze nastaviti uz uslov da raja placa desetinu osman-
skoj strani. Ova je odluka bila olak$ana ¢injenicom da je zemlja koju su ovi seljaci sada
nezakonito obradivali u stvari ranije bila njihov posjed, koji je sada ostao u Osmanskom
Carstvu, a oni u novoj drzavi nisu imali nista za obradivanje.

Jedna od zapovijesti, zabiljezenih u Muhimme defterima, dosta je opcenita, ali kasnije
je dobila i dodatnu i detaljnu razradu. Ova upuéena bosanskom valiji veziru Halil-pasi glasi:

Izmedu Visoke Porte i njemackog cesara, a u interesu narodnog blagostanja i
uredenja posjeda i gradova, ponovo je zakljuc¢en mir.

Prema odredbama Ugovora, na granici sa obje strane, raja koja koristi zemlju,
bez iznimki i bez smetnji moze uspostavljati otvorene varosi, ali se ne mogu tvrdave.
Tako je u Ugovoru upisano.

Tako ¢e i Nijemci u svom zasticenom prostoru, a narocito na obalama rijeke Save
i Une, na nenaseljenim podrucjima, na pogodnim mjestima osnivati kasabe, varosi i
sela i tako uredivati prostore koje drze.

Zbog toga se nareduje gore spomenutom veziru da u sva dosada nenaseljena
mjesta na granici pod nasom zastitom, naredi da se na najpogodnijim i najkorisnijim
mijestima naseli raja i da se osnuju ponovo kasabe, varosi i sela, i da se tako i ta podrucja
urede i ozZive. | sva ostala pitanja u vezi s tim da se na podesan nacin regulisu. ...%

U vezi s olaksavanjem Zivota raje, donesena je odredba o naplati dzizje po najnizoj
stopi, jer su oni raja na granici s jedne strane s Nijemcima /Nemce/, a s druge strane sa

22U nahiji Sinj, odnosno njenom ostatku u Osmanskom Carstvu upisana su 1701. godine 44 sela i 2 cifluka.
Malo manje od polovice sela bilo je presjeceno grani¢nom linijom, dok su ona juznije od Sinja, isto¢no
od toka rijeke Cetine, vec¢inom ostala citava. Isto, 59-105.

2 Turski dokumenti iz Historijskog arhiva u Zadru, OIS ANUBiH 94.

2 Muhimme defteri 1700-1713, OIS ANUBIH 139/V a, 32-35.

% Isto, OIS ANUBIH 139/V a, 11.

Mlecanima. Problem se pojavio zbog toga Sto je to dvije godine radeno bez pismenih
potvrda, pa kad su se zbog toga pojavile brojne manjkavosti, odluceno je da se dzizja
pocne naplacivati na osnovu sluzbenih papira, ali i dalje po najnizoj stopi.?® Naplata bez
potvrda bila je jedan zacudujudi propust osmanske administracije, koja je i u jednom tako
burnom vremenu najcesce reagovala ispravno i pravovremeno.

Godine 1700. Halil-pasi upucena je ahdnama,?’ sultanska zapovijest, jedna od brojnih
koje su u to doba i u tom duhu upudivane, a koja pocinje iskazom da je zaklju¢enjem
mirovnog ugovora izmedu Visoke Porte i njemackog cesara obnovljeno i uc¢vrséeno staro
prijateljstvo i susjedstvo.?> Ovom ahdnamom ureduje se medudrzavna trgovina, sa pre-
ciznim odredbama, da bise trgovci na obje strane sa sigurnosc¢u mogli mirno da trguju.
Ozbiljnost vlasti po tom pitanju vidi se i po ¢injenici da su za provodenje naredbe bili
zaduzeni konzuli najviseg ranga, koji ¢e se brinuti o uredivanju svih pitanja trgovine.

Medutim, i po ovom pitanju, kao i po mnogim drugima, jedna je stvar bila napor
vlasti da odrzi mir i red, a druga stvar je bilo realno stanje na terenu. Trgovci, bilo da su
muslimani ili nemuslimani, bili su medu onima koji su vrlo ¢esto stradavali u napadima
hajduka, a u takvim slu¢ajevima mnogi od njih su bivali i ubijeni, a ne samo opljackani.
Neki od njih su prodavani i na galije, kako se desilo sa jednim muslimanom iz Glamoca,
kojega su, dok je nosio otkupninu, uhvatili sinjski hajduci, bez ikakvog respekta pocije-
pali mu providurovu propusnicu, koja je bila obavezna za prekograni¢no kretanje, te ga
prodali Mlec¢anima.? Bosanski sandzakbeg Sejfullah je tim povodom 1703. godine poslao
protest providuru, gdje ga je podsjetio da je zasretati na putu ljude, koji nose otkupninu,
protuzakonito i u suprotnosti s ahdnamom i obicajima na granici.

U vezi sa trgovinom, drzava je imala jos jedan problem, a to je bila naplata takse na
uvoz, odnosno prolaza za stoku koja se dovodi na zadarsku i sibenicku skelu, a ostvareni
prihod od te takse (bac-i ubur) ve¢ je bio uracunat u place posadnika odredenih utvrda,
i to u glavnom pogranicnih. U vise dokumenta izdatih nakon razgranicenja konstatira se
da sada neki trgovci iz reda nevjernika ne dolaze vise bosanskim putevima, otkako je ne-
prijatelj izvrsio okupaciju. Sve ono stoke sto prikupe na obalama rijeke Dunava, oni s tom
stokom prelaze preko austrijske granice i gone je u mletacku luku ...?2 i tamo to prodaju.*

S obzirom na ucestalost te prakse, drzava je bila prisiljena poduzeti korake da se
plate vojnika namire iz drugih izvora. U ovom vremenu, kada je trebalo popraviti brojne
utvrde, obezbijediti place njihovim posadnicima, a ratujuci stalno i sa svojim vlastitim
ljudima, koji su se pokusavali sto vise okoristiti novouvedenim malikane-sistemom, to je
bilo izuzetno tesko. Cinjenica da su visoki osmanski funkcioneri u¢estvovali u toj praksi,
¢ak su uspostavljali nove skele/luke na morskoj obali, te poticali trgovce da robu donose
na te skele, a ne u one koje je odredila zvanic¢na vlast.*'

% Isto, OIS ANUBIH 139/V a, 24-25.

77 Isto, OIS ANUBIH 139/V a, 8-11.

2 Staro prijateljstvo izgleda nije bilo samo uljudna floskula, jer je iz brojnih dokumenata, a posebno ovdje
koristenih spomenutih dokumenata iz Historijskog arhiva u Zadru, vidljivo da su mnogi funkcioneri s
obje strane (mletacke i osmanske) odrzavali prijateljske odnose, izmjenjivali darove i ¢inili usluge jedni
drugima.

22 Turski dokumenti iz Historijskog arhiva u Zadru, OIS ANUBiH 94.

30 Maliye defteri 1701-1812, OIS ANUBIH 114/l a, 31.

3" Na primjer, posto je bio zabranjen promet preko skela Gabela, Novi i Risan, jer su one pripale Mlecima,
promet se dozvoljavao iskljucivo preko luke Dubrovnik. U ovoj je luci bilo moguce kontrolirati prihod,

Pokusaji sredivanja stanja na terenu od strane osmanske vlasti nakon Karlovackog
mira dozivjeli su novi potres izbijanjem Drugog Morejskog rata (1714. — 1718.). Situacija
koja je bila daleko od uredene, bez obzira na to $to su je obje strane pokusavale srediti
zakonskim propisima relativno povoljnim za stanovnistvo, nije mogla biti sredena zato
Sto nije bila podrzavana na terenu od onih koji su trebali da je podrze, bilo da se radilo
o funkcionerima, bilo o obi¢nom svijetu. Osmanlije su tada izgubile sve posjede u dolini
Cetine i Imotsku krajinu, te je prestao postojati sandzak Krka, dok su sandzaku Klis ostale
samo teritorije u Bosni.

Zakljucak

Podaci koje pruzaju ovi znacajni izvori govore o spremnosti Osmanskog Carstva da
Sto prije pokusa srediti situaciju na terenu, posebno podrucju Triplex Confiniuma, nakon
zavrSetka rata i potpisivanja mira, te razgranicenja izmedu tri drzave, zavrSenog 1700.
godine. Medutim, promjene su bile suvise velike — gubitak teritorija, veliki pokreti stanov-
nistva i sl., te uz izbijanje novog rata, napori drzave nisu generalno donijeli Zeljeni rezultat.

koji je koristen za place posadnika tvrdava Pocitelj i Ljubuski. Osman-beg Resulbegovi¢, tada kapetan
tvrdave Banvir/Trebinje, licno je osnivao nove punktove, ostavljajuci dobit za sebe. Vise dokumenata iz
Muhimme deftera govori o tome problemu, a prvi od njih je iz 1709. Muhimme defter 139 V-a, 129-131.



